
სამართლიანი, მარტივი და სანდო საგადასახადო სისტემა 

 
ახალი საგადასახადო კოდექსი .......................................................................................................... 3 

მარტივი, ნათელი  და  არაორაზროვანი  საგადასახადო  კანონმდებლობა წარმოადგენს  
გადამხდელის  კანონიერი  ინტერესებისა  და  უფლებების  დაცვის გარანტსა  და  
გადამხდელზე  დაკისრებული  ვალდებულებების  პირნათლად შესრულების  აუცილებელ  
წინაპირობას 

(ახალი საგადასახადო კოდექსი და მისგან გამომდინარე დებულებები ძალაში შედის 
2011 წლის 1 იანვრიდან) 

სანდო მომსახურება ............................................................................................................................ 5 

გადამხდელისათვის მაქსიმალური კომფორტის უზრუნველსაყოფად დაინერგა და 
ამოქმედდა მრავალმხრივი ელექტრონული სერვისები. 

თანამედროვე  და  განვითარებული  ინფრასტრუქტურის  არსებობა  გადამწყვეტია 
გადამხდელზე  ორიენტირებული  სერვისების  შეთავაზების,  გადამხდელისათვის 
მაქსიმალური  კომფორტის  უზრუნველყოფისთვის. 

(ყველა ელექტრონული სერვისის სრული დატვირთვით ამუშავება სრულდება 2011 
წლის 1 მაისს, მათი უმეტესობა ნაწილობრივ ან სრულად უკვე გაშვებულია. 2011 წლის 1 
ივნისისთვის ასევე სრულდება საგადასახადო სისტემასთან დაკავშირებული ძირითადი 
ინფრასტრუქტურის განახლება.) 

სამართლიანი ადმინისტრირება ........................................................................................................ 7 

ჩვენი მიზანია სამართლიანი ადმინისტრირება, რათა ბიზნესმენი საგადასახადო 
ადმინისტრირებაში არ ხედავდეს საკუთარი დანაზოგის დაბანდების რისკს და 
საგადასახადო ორგანო იყოს მისი პარტნიორი. 

(ადმინისტრირების ახალი ნორმების ნაწილი 2010 წელსვე ამუშავდება და რიგი 
საკითხები, რომლებსაც სათანადო ინფრასტრუქტურა სჭირდება მაგ. ერთობლივი 
მართვა ამ ინფრასტრუქტურის შექმნისთანავე შემდეგ დაიწყებს მუშაობას (2011 წლის 1 
ივნისამდე) 

საჯაროობა ............................................................................................................................................ 9 

საჯაროობა, ტრანსპარენტულობა, მოსახლეობისა და ბიზნესის ცნობიერების ამაღლება 
საგადასახადო სისტემის გამართული ფუქნციონირების ქვაკუთხედია. ის აუცილებელი 
წინაპირობაა სამართლიანი, მარტივი და სანდო სისტემის შესაქმნელად. 

(მუდმივი პროცესი) 

ახალი საგადასახადო კოდექსი 

მარტივი, ნათელი  და  არაორაზროვანი  საგადასახადო  კანონმდებლობა 
წარმოადგენს  გადამხდელის  კანონიერი  ინტერესებისა  და  უფლებების  დაცვის 
გარანტსა  და  გადამხდელზე  დაკისრებული  ვალდებულებების  პირნათლად 
შესრულების  აუცილებელ  წინაპირობას 

(ახალი საგადასახადო კოდექსი და მისგან გამომდინარე დებულებები ძალაში შედის 
2011 წლის 1 იანვრიდან) 
 

 მცირე ბიზნესისათვის გამარტივებული საგადასახადო რეგულირების 
შემოღება - დადგინდა საგადასახადო შეღავათები - ბრუნვის 3% ან 5%; 
გადამხდელი უფლებამოსილია აწარმოოს გამარტივებული ბუღალტერია. 

 საგადასახადო ომბუდსმენი - კიდევ ერთი ინსტიტუტი გადამხდელის 
ინტერესებისა და უფლებების წარმოდგენისა და დაცვისათვის, ასევე 
დარღვეული უფლებების აღდგენისათვის. 

 პრინციპი - GOOD FAITH - „პატიოსნება“ -  თუ გადასახადის გადამხდელის 
ქმედება გამოწვეულია შეცდომით/არცოდნით და მიზნად არ ისახავდა 
გადასახადების გადახდისაგან თავის არიდებას,  გადამხდელი შესაძლებელია 
გათავისუფლდეს სანქციისაგან. 

 პატიოსანი გადამხდელი - შემოსავლების სამსახური მოტივაციას უქმნის 
პატიოსან გადამხდელებს და ახალისებს სხვადასხვა დამატებითი 
მომსახურებით/შეღავათით, როგორიცაა მაგ. “ოქროს სია”. 

 წინასწარი გადაწყვეტილება - გადამხდელს უფლება ენიჭება  წინასწარ 
შეათანხმოს „თამაშის წესები“ და დაბეგვრის პირობები შემოსავლების 
სამსახურთან. 

 პირადი საგადასახადო აგენტი - აგენტი იცავს  გადამხდელის ინტერესებს 
შემოსავლების სამსახურში, უწევს მას კონსულტირებას და ეხმარება 
საგადასახადო ვალდებულებების შესრულებაში. 

 გაფრთხილება დაჯარიმების ნაცვლად - სალარო აპარატის გამოუყენებლობის 
შემთხვევაში, ფულადი ჯარიმის ნაცვლად გადამხდელის მიმართ 
შესაძლებელია გამოყენებული იქნეს გაფრთხილება. 

 დღგ-ით დაბეგვრის სპეციალური რეჟიმი -  გადამხდელი, რომელმაც 
სახელმწიფო ბიუჯეტის სასარგებლოდ დღგ-ის სახით გადაიხადა 200 000 
ლარი, იმპორტისას თავისუფლდება დღგ-ის გადახდის ვალდებულებისაგან, 

რაც სახელმწიფოს მხრიდან კერძო სექტორში განხორცილებული ინვესტიციის 
ტოლფასია. 

 გადასახადების კვარტალური დეკლარირება - დასაბეგრი ოპერაციების 
საანგარიშო პერიოდი ნაცვლად ყოველთვიურისა ეტაპობრივად 
ტრანსფორმირდება კვარტალურად, რაც სახელმწიფოს მხრიდან კერძო 
სექტორში განხორცილებული ინვესტიციის ტოლფასია. 

 საგადასახადო შემოწმების მოთხოვნა - გადამხდელს მიენიჭა უფლება, 
მისთვის მოსახერხებელ პერიოდში შემოსავლების სამსახურისაგან 
მოითხოვოს საგადასახადო შემოწმების ჩატარება, რაც უზრუნველყოფს 
სახელმწიფოსა და კერძო სექტორს შორის პარტნიორულ ურთიერთობებს. 

 კანონმდებლობის კონსოლიდაცია -  ერთიან აქტად ჩამოყალიბდა 
საგადასახადო და საბაჟო კოდექსები და გათავისუფლდა ორაზროვანი და 
რთული დებულებებისაგან; 100-ზე მეტი კანონქვემდებარე აქტი მთლიანად 
გადამუშავდა და ჩამოყალიბდა მარტივად აღსაქმელ 5 კანონქვემდებარე 
აქტად. 

სანდო მომსახურება 

გადამხდელისათვის მაქსიმალური კომფორტის უზრუნველსაყოფად დაინერგა და 
ამოქმედდა მრავალმხრივი ელექტრონული სერვისები. 

თანამედროვე  და  განვითარებული  ინფრასტრუქტურის  არსებობა  გადამწყვეტია 
გადამხდელზე  ორიენტირებული  სერვისების  შეთავაზების,  გადამხდელისათვის 
მაქსიმალური  კომფორტის  უზრუნველყოფისთვის. 

(ყველა ელექტრონული სერვისის სრული დატვირთვით ამუშავება სრულდება 2011 
წლის 1 მაისს, მათი უმეტესობა ნაწილობრივ ან სრულად უკვე გაშვებულია. 2011 
წლის 1 ივნისისთვის ასევე სრულდება საგადასახადო სისტემასთან დაკავშირებული 
ძირითადი ინფრასტრუქტურის განახლება.) 
 

 www.rs.ge - შემოსავლების სამსახურის სერვისების ვებ-პორტალი, რომელიც 
გადამხდელს უზოგავს დროს, ენერგიას, ფინანსურ და შრომით დანახარჯებს. 

 ელექტრონული დეკლარირება - რომელიც უზრუნველყოფს 
გადამხდელისათვის მარტივი, კომფორტული და უდანახარჯო ანგარიშგების 
სისტემას. 

 ელექტრონული საგადასახადო ანგარიშ-ფაქტურა - გამორიცხავს უსაქონლო 
და ფიქტიური გარიგებების არსებობას, ასევე შევსებისას გადამხდელის მიერ 
შეცდომების დაშვებას. 

 ახალი სალარო აპარატები - GPRS სისტემით აღჭურვილი სალარო აპარატების 
შეძენა და გადამხდელისათვის გადაცემა, რამაც უნდა შეამციროს შემოწმებების 
აუცილებლობა. 

 ელექტრონული ტესტები - საზოგადოების ცოდნის დონის ამაღლების მიზნით 
ვებ-გვერდზე ტესტების განთავსება: „შეამოწმე შენი ბუღალტერი“; „შეამოწმე 
საკუთარი თავი“. 

 ელექტრონული ადმინისტრირების სისტემა - რომელიც ემსახურება და 
უზრუნველყოფს საგადასახადო კონტროლის განხორციელებისას სუბიექტური 
და კორუფციული გადაწყვეტილებების აბსოლუტურ გამორიცხვას. 

 საფოსტო გზავნილები - გაფორმების პროცედურის გამარტივება, რაც მოიცავს 
მიმღებისათვის დეკლარირების, ანგარიშსწორებისა და დანიშნულების 
ადგილზე საფოსტო გზავნილის მიღების პროცესის გამარტივებას. 

 TRACKER7 და ინტეგრირებული ტარიფი - „ერთი გაჩერების პრინციპით“ 
სერტიფიკატებისა და ნებართვების გაცემა; გადამხდელს შესაძლებლობა აქვს 

ექსპორტ-იმპორტის განხორციელებისათვის აუცილებელი ყველა 
საკანონმდებლო მოთხოვნის - გადასახადის სახეობათა და განაკვეთების, 
ნებართვებისა და ლიცენზიების, აკრძალვებისა და შეზღუდვების - შესახებ 
ინფორმაცია მიიღოს ერთიან აქტზე დაყრდნობით. 
 

 დასრულების ფაზაში შევიდა მომსახურებისთვის საჭირო ინფრასტრუქტურის 
შექმნა, კერძოდ 2011 წლის იანვარში დასრულდება გაფორმების ეკონომიკური 
ზონების (გეზების) მშენებლობა, რაც სრულად გადაჭრის საბაჟოში არსებულ 
პრობლემებს. 

o თბილისის გაფორმების ეკონომიკური ზონის სრულყოფილი 
ამოქმედება - 3 დეკემბერი, 2010  

o ადლიის გაფორმების ეკონომიკური ზონა   - 15 იანვარი, 2011  
o ფოთის გაფორმების ეკონომიკური ზონა   -  25 იანვარი, 2011  
o ასევე სრულდება გამშვები პუნქტების რეაბილიტაცია და სარფის ახალი 

გამშვები პუნქტი გაიხსნება 2011 წლის 26 მაისს. 
 გეზი - ეს არის საქართველოში უპრეცედენტო სიდიდის, 

რამდენიმე ჰექტარზე გაშენებული გაფორმების ცენტრი და 
სპეციალურად დაგეგმარებული ავტოსადგომი ასეულობით 
სატვირთო ავტომანქანაზე. 

 შესაძლებელია ერთდროულიად შეუზღუდავი რაოდენობის 
იმპორტიორის მომსახურება კვირაში შვიდი დღე, 24 საათის 
განმავლობაში მაქს. 1 საათამდე ვადაში, ნაცვლად დღეებისა.  

 ტვირთის გაფორმებისას იმპორტიორს აღარ უწევს 
ძვირადღირებული ბროკერის, დეკლარანტისა და სხვა 
შუამავლების დაქირავება.  

 გეზში ტვირთის გაფორმების საფასურის გადახდა შესაძლებელია 
5-დღიანი გადავადებით და საშუალოდ განახევრებულია 
არსებულ ტარიფებთან შედარებით. 

სამართლიანი ადმინისტრირება 

ჩვენი მიზანია სამართლიანი ადმინისტრირება, რათა ბიზნესმენი საგადასახადო 
ადმინისტრირებაში არ ხედავდეს საკუთარი დანაზოგის დაბანდების რისკს და 
საგადასახადო ორგანო იყოს მისი პარტნიორი.  

(ადმინისტრირების ახალი ნორმების ნაწილი 2010 წელსვე ამუშავდება და რიგი 
საკითხები, რომლებსაც სათანადო ინფრასტრუქტურა სჭირდება მაგ. ერთობლივი 
მართვა ამ ინფრასტრუქტურის შექმნისთანავე შემდეგ დაიწყებს მუშაობას (2011 წლის 
1 ივნისამდე) 
 

 პროცედურული სახელმძღვანელოები - საგადასახადო და საბაჟო 
პროცედურების ერთიანი პრაქტიკის ჩამოყალიბების მიზნით დეტალური 
პროცედურული სახელმძღვანელოების შემუშავება და თითოეული 
თანამშრომლისათვის ხელმისაწვდომობის უზრუნველყოფა ერთგვაროვანი 
ადმინისტრირების მიზნით. 

 საპასპორტო კონტროლის გამარტივება - გამშვებ პუნქტებზე ფიზიკური 
პირები მსუბუქი სატრანსპორტო საშუალებიდან გადმოუსვლელად გადიან 
საპასპორტო კონტროლს. 

 ექსპორტის პროცედურების გამარტივება - საბაჟო საწყობში საქონლის 
წარდგენის  ვალდებულების გაუქმება, და საქონლის როგორც სატვირთო-
საბაჟო დეკლარაციის, ასევე სასაქონლო ზედნადების წარდგენით 
დეკლარირების შესაძლებლობა; ფიზიკურ პირი უფლებამოსილია 15 000 
ლარზე ნაკლები საქონლის დეკლარირება განახორციელოს როგორც ზეპირად, 
ასევე წერილობით. 

 მედიაცია  საგადასახადო  შემოწმებისას - საგადასახადო შემოწმების 
შუალედური აქტების წინასწარი განხილვა გადამხდელთან - ჩართულობის,  
თანასწორუფლებიანობისა და სამართლიანობის უზრუნველყოფის მიზნით. 

 „შმონდერების“ შეზღუდვა - არაკეთილსინდისიერი კონკურენციისა და 
არათანაბარ მდგომარეობაში ბიზნესების ჩაყენების გამორიცხვა. 

 მეზობელ ქვეყნებთან (თურქეთთან) საზღვრის ერთობლივი მართვის შემოღება 
- ექსპორტ-იმპორტის ოპერაციების განხორცილებისას დაჩქარებული და 
გამარტივებული საბაჟო პროცედურების ამოქმედება. 

 თანამშრომელთა ტრეინინგი - ეფექტური და ხარისხიანი საქმიანობის 
განხორციელების უზრუნველყოფის მიზნით, თანამშრომელთა 
კვალიფიკაციის დონის სისტემატური ამაღლება. 

საჯაროობა 

საჯაროობა, ტრანსპარენტულობა, მოსახლეობისა და ბიზნესის ცნობიერების 
ამაღლება საგადასახადო სისტემის გამართული ფუქნციონირების ქვაკუთხედია. ის 
აუცილებელი წინაპირობაა სამართლიანი, მარტივი და სანდო სისტემის 
შესაქმნელად. 

(მუდმივი პროცესი) 
 

 სექტორული შემოწმებების შედეგების საჯაროობის უზრუნველყოფა - 
საზოგადოების დროული და სრულყოფილი ინფორმირება სხვადასხვა 
ბიზნეს-სექტორის შემოწმების შედეგების თაობაზე. 

 საჯარო  გადაწყვეტილება - უზრუნველყოფს კანონმდებლობის ერთგვაროვან 
განმარტებასა და გაგებას, ასევე განსხვავებული სანქციის ან დაბეგვრის 
გამოყენების პრინციპის ჩამოყალიბებას. 

 ბიზნეს-ასოციაციებთან თანამშრომლობის გაღრმავება - კერძო ბიზნესის 
კანონიერი ინტერესების მაქსიმალურად გათვალისწინების მიზნით, მათი 
სისტემატური ჩართულობის უზრუნველყოფა, განხილვებსა და დისკუსიებში 
მონაწილეობის ხელშეწყობა. 

 სერვისი 077 - დაინტერესებულ პირთათვის უფასო საინფორმაციო და 
საკონსულტაციო მომსახურების უზრუნველყოფა სატელეფონო და 
ელექტრონული საშუალებების გამოყენებით. 

 გადამხდელების ტრენინგი - გადამხდელთა ცოდნის დონისა და 
ინფორმირებულობის ამაღლების მიზნით ტრენინგების ორგანიზება 
საგადასახადო კანონმდებლობის სხვადასხვა საკითხებზე. 

 საგადასახადო კოდექსის განმარტებების ვიდეო ვერსია -  საზოგადოების 
ცოდნის დონის ამაღლების მიზნით, კოდექსის დებულებათა პოპულარულ 
ენაზე განმარტებების ვიდეო-ვერსიის შექმნა. 

 საგადასახადო კოდექსის გამარტივებული ვერსია - ინვესტორების უკეთ 
ინფორმირების მიზნით საგადასახადო კოდექსის გამარტივებული ვერსიის - 
“საგადასახადო წიგნაკის” გამოცემა ქართულ და უცხო ენებზე. 


